
«ТАСДИҚ МЕКУНАМ»
Ректори Муассисаи таълимии

Байнидавлатии таҳсилоти
олии ДониЕнгбҳшСлавянии Россия 

ва Тоҷикиеҷо^доҚторй илмҳои
офессор 

соли 2023

ТАҚРИЗИ

муассисаи пешбар ба диссертатсияи Сафарзода Манучеҳри Наҷот дар 
мавзуи «Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)» барои дарёфти 
дараҷаи илмии доктори фалсафа (РЫЭ) - доктор аз рӯйи ихтисоси 
6В050400 - Рӯзноманигорӣ (6В050401 - Рӯзноманигорӣ). - Душанбе, 2023. 
-171 с.

Мутобиқати муҳтавои диссертатсия ба ихтисос ё соҳаи илм. 
Диссертатсияи Сафарзода Манучеҳри Наҷот дар мавзуи «Телевизион - 
омили ҳамгироии ҷамъиятӣ-сиёсӣ (дар мисоли телевизионҳои вилояти 
Хатлони Ҷумҳурии Тоҷикистон)» барои дарёфти дараҷаи илмии доктори 
фалсафа (РЪЭ) - доктор аз рӯйи ихтисоси 60050400 - Рӯзноманигорӣ 
(60050401 - Рӯзноманигорӣ) мутобиқат менамояд.
Телевизион ҳамчун яке аз воситаҳои муассири ахбори омма аз замони 
зуҳур то имрӯз мавқеи намоёни худро аз даст надодааст, ҳарчанд дар 
замони мо арзи вуҷуд кардани падидаҳои нави технологие, ки қисме аз 
вазифаҳои онро фаро гирифтаанд, гӯё як андоза ин мақомро маҳдуд 
месозанд, аммо воқеияти рӯз гувоҳи он аст, ки телевизион ҳанӯз ҳам 
воситаи муассиру муқтадири иттилоотист. Ҷаҳонишавии равандҳои 
иттилоотӣ фаъолнокии васоити ахбори оммаро хеле такмил додааст ва 
телевизион ҳамчун яке аз воситаҳои ахбори омма омили таъсирбахши 
фаъолсозии равандҳои асосии демократӣ, инчунин ҷалби таваҷҷуҳи аҳолӣ 
ба муҳокима ва ҳалли мушкилоти рӯзгор ва ташаккули афкори ҷомеа 
мебошад. Аз ин ҷиҳат, мавриди таҳқиқ қарор додани мавзуи телевизион 
ҳамчун омили ҳамгироии ҷамъиятӣ-сиёсӣ дар мисоли шабакаҳои 
телевизионии мушаххас аз ҷониби Сафарзода Манучеҳри Наҷот мубрам 
ва муҳим арзёбӣ шуда, метавонад дар ошкорсозии моҳияти фаъолияти

ҷамъиятию сиёсии телевизион ва нақши он дар ҳамгироии ҷомеа барои 
таҳқиқоти минбаъда ҳамчун раҳнамо хидмат намояд.
Саҳми шахсии довталаб дар ҳалли масъалаи илмӣ ё коркарди проблемаи 
илмй бо арзёбии аҳаммияти он. Сохтори умумии кор, мубрамӣ ва 
зарурати баргузории таҳқиқ, дараҷаи омӯзиши он, ҳадаф ва вазифаҳои 
асосии масоили таҳқиқшаванда, мавзуъ, навгониҳои таҳқиқ ва аҳамияти 
назариявию амалии он, инчунин, нуктаҳои асосии ба ҳимоя 
пешниҳодшаванда ва хулосаҳою натиҷагириҳои муаллиф саҳм ва нуқтаи 
назари ӯро нисбат ба мавзуи таҳқиқ инъикос мекунанд. Саҳми фардии 
муаллиф, ҳамчунин, дар омӯзиши назарияҳои олимони муосири ватанию 
хориҷӣ дар робита ба мавзуи баҳси диссертатсия, таҳлилу муқоисаи онҳо, 
омода намудани мақолаю маърузаҳо доир ба мавзуи таҳқиқ зоҳир 
мегардад. Муносибати методологии муаллиф нисбат ба мавзуи мавриди 
таҳқиқ нишондиҳандаи саҳми шахсии ӯ дар омӯзиши мавзуъ буда, барои 
ҳалли илмии масъала замина фароҳам овардааст.
Аҳамияти мавзуи рисола дар он зоҳир мешавад, ки ба омӯзиш, баррасӣ, 
таҳқиқ ва муайян кардани нақши шабакаҳои телевизионии минтақавӣ дар 
ҳамгироии ҷамъиятию сиёсӣ, марҳилаҳои ташаккули ин шабакаҳои 
телевизионӣ бахшида шудааст.
Таҳқиқи мавзуи мазкур дар журналистика барои возеҳтар гардидани 
моҳияти фаъолияти сиёсӣ-ҷамъиятии телевизион, муайян намудани нақши 
шабакаҳои телевизионии минтақавӣ дар ҳамон маҳал ва берун аз он 
мусоидат менамояд. Ҳадафи асосии пажуҳиш, пеш аз ҳама, омӯзиши 
хусусиятҳои жанрӣ ва сохтори барномаҳои телевизиони вилояти Хатлони 
Ҷумҳурии Тоҷикистон ҳамчун омили ҳамгироии иҷтимоӣ-сиёсӣ ва 
омӯзиши стратегияҳои интиқоли иттилоот, ки метавонанд ба равандҳои 
ҳамгироии сиёсии ҷомеа таъсирбахш бошанд, муайян гардидааст.
Натиҷаҳои мушаххаси илмй, ки барои он ба довталаб додани дараҷаи 
илмии дархостшаванда мумкин аст. Диссертатсияи Сафарзода 
Манучеҳри Наҷот кори таҳқиқии комилу анҷомёфтаи илмӣ маҳсуб 
меёбад, ки аз арзишҳои муҳимми назарию амалӣ ва навгонии илмӣ 
бархурдор мебошад. Навгонии илмии ин кори таҳқиқӣ дар он зоҳир 
меёбад, ки дар он бори нахуст нақши шабакаҳои телевизионии минтақавӣ 
дар ҳамгироии ҷамъиятию сиёсӣ таҳқиқ шудааст.
Аҳамияти назарию амалии таҳқиқ дар он зоҳир мешавад, ки натиҷаҳои 
таҳқиқотро рӯзноманигорони телевизион, хусусан телевизионҳои 
минтақавӣ, дар таҷриба ва амалияи ҳамарӯза, ҳангоми таҳияи 
барномаҳои нави таълимӣ дар шуъбаҳои журналистика, ҳангоми хондани 
курсҳои махсус оид ба мавзуи баррасишаванда, зимни навиштани корҳои

курсӣ ва рисолаҳои хатми ихтисоси рӯзноманигорӣ васеъ истифода 
мебаранд.
Кӯшиши омӯзиши телевизион ва хусусиятҳои жанрҳои журналистикаи 
телевизионӣ ҳамчун омили ҳамгироии иҷтимоӣ-сиёсӣ дар мисоли 
шабакаҳои телевизионии вилояти Хатлони Ҷумҳурии Тоҷикистон 
тавассути таҳлили маводи журналистӣ - барномаҳои муайяни 
телевизионӣ, ки хусусиятҳои хоси худро доранд, барои рушди минбаъда 
ва роҳҳои ҳалли проблемаҳои мубрами назариявӣ ва амалии ташаккули 
телевизиони тоҷик мусоидат хоҳанд кард.
Диссертатсияи Сафарзода Манучеҳри Наҷот аз муқаддима, ду боб, 
хулоса, феҳристи осори таҳқиқӣ иборат буда, вобаста ба талаботи 
масоили баррасишаванда ҳар як боб дар навбати худ боз ба зербобҳо ҷудо 
карда шудааст.
Дар мукаддимаи диссертатсия (с. 3-12) мубрамӣ ва зарурати таҳқиқ, 
дараҷаи азхудшудаи масъалаи илмӣ, заминаҳои назариявию методологӣ, 
ҳадафу объект, мавзуъ ва масъалаҳои таҳқиқ, усулҳои таҳқиқот, 
сарчашма, эътимоднокии натиҷаҳои диссертатсионӣ, навгониҳои илмӣ, 
аҳамияти назариявиву амалии таҳқиқ, нуктаҳои асосии ба ҳимоя 
пешниҳодшаванда, саҳми шахсии муаллиф, таъйиди диссертатсия ва 
иттилоот оид ба истифодаи натиҷаҳои он, интишори натиҷаҳои 
диссертатсия, сохтор ва ҳаҷми диссертатсия баён гардидааст.
Боби 1-уми диссертатсия - “Моҳияти иҷтимоӣ ва ҳамгироии фаъолият дар 
телевизион” (с. 13-68), аз се фасл фароҳам омада, муаллиф кӯшиш ба харҷ 
додааст, ки махсусиятҳои фаъолияти ҷамъиятӣ-сиёсии телевизионро 
муайян намояд. Нахуст диссертант ба сарчашмаҳои зиёде дастрасӣ пайдо 
карда, маълумоти заруриро аз ҷониби муҳаққиқони соҳа дар доираи хеле 
фарох фаро гирифтааст. Чунин ҳолат имкон додааст, ки мавзуъ дар сатҳи 
зарурӣ баррасӣ ва таҳқиқ гардад. Ҳамчунин, бояд иброз намуд, ки 
талаботи таҳқиқ ҳам риоя гардида, назару андешаҳои диссертант низ 
нисбат ба иқтибосҳо ва мавзуъ тазаккур ёфтаанд.
Баъдан муоширатро ҳамчун омили муҳимми танзими муносибатҳои 
ҷамъиятӣ таҳқиқ карда, тазаккур медиҳад, ки муошират дар фаъолияти 
ҷамъиятию сиёсии телевизион нақши муҳим дорад, зеро он аз воситаҳои 
асосиест, ки ҳадафҳоро амалӣ мегардонад.
Дискурс ва махсусиятҳои он дар телевизион ҳам барои он таҳқиқ шудааст, 
ки моҳияти фаъолияти ҷамъиятию сиёсии телевизион равшантар гардад. 
Таҳқиқ нишон додааст, ки дискурс ё худ суҳбати сиёсии телевизион ҳам 
яке аз бахшҳои муҳимми фаъолият дар телевизион буда, нақши он дар 
ҳамгироии сиёсию ҷамъиятӣ барҷаста аст.

Боби 2-юми диссертатсия “Ташаккули шабакаҳои телевизионӣ дар 
вилояти Хатлон ва ҷанбаъҳои фаъолияти онҳо” (с.69-146) ҳам аз се фасл 
иборат буда, дар онҳо муаллиф доир ба пайдоиш ва ташаккули 
шабакаҳои телевизионӣ дар вилояти Хатлон ва махсусиятҳои фаъолияти 
онҳо, тавсифи хусусиятҳои барномаҳои шабакаҳои телевизионӣ, 
имкониятҳои жанрии барномаҳои телевизионӣ ҳамчун омили ҳамгироӣ 
таҳқиқ ва изҳори назар кардааст.
Дар ин боби диссертатсия бевосита ба фаъолияти шабакаҳои телевизионӣ 
таваҷҷуҳ шуда, барномаҳои зиёде вобаста ба мазмуну муҳтаво мавриди 
баррасӣ қарор гирифта, мавзуи мавриди назари диссертатсияро пурра 
фаро гирифтаанд. Яъне, дар ин боби диссертатсия мафҳуми дар боби 
аввал аз нигоҳи назарй таҳқиқшуда аз ҷанбаи амалӣ дар мисоли 
барномаҳои мушаххаси шабакаҳои телевизионии вилояти Хатлон 
баррасӣ гардида, бо такя ба андешаҳои муҳақкиқони соҳа, омили 
ҳамгироии сиёсию иҷтимоӣ будани телевизион собит гардидааст.
Таҳқиқоти мавриди баррасӣ дар оянда барои ҳамвор гардидани роҳ дар 
пажуҳиши шабакаҳои телевизионии минтақавӣ ва нақши онҳо дар 
шароити ҷаҳонишавӣ мадади калон расонида, аҳамияти илмиву амалияш 
ҳам дар ҳамин нукта зоҳир мешавад.
Дар баробари комёбиҳо дар диссертатсияи мавриди назар баъзе 
камбудиҳо мушоҳида шуданд, ки ба назари мо, ислоҳи минбаъдаи онҳо 
боиси болоравии сатҳи таҳқиқоти мазкур хоҳад шуд:
1. Дар матни диссертатсия асосан барномаҳои шабакаҳои телевизионӣ бо 
забони тоҷикӣ таҳлил шудаанд. Агар намунаҳои барномаҳо бо забонҳои 
дигар ҳам баррасӣ мегардид, сифати кор боз ҳам беҳтар мешуд.
2. Бисёр хуб аст, ки ба асарҳои муҳаккикон бо забони англисӣ таваҷҷуҳи 
бештар зоҳир шудааст, чунки инро мавзуъ тақозо мекунад. Дар баробари 
ин, ба андешаҳои муҳаққиқони ватанӣ низ таваҷҷуҳ бештар мешуд, боз 
ҳам хуб буд.
3. Дар диссертатсия ҳолатҳои муқоисаи барномаҳои телевизионии 
минтақавӣ бо барномаҳои шабакаҳои телевизионии ҷумҳуриявӣ ба 
мушоҳида нарасид.
4. Дар матни диссертатсия баъзе хатоҳои имлоӣ ва техникӣ мушоҳида 
шуд.
Эродҳое, ки зикрашон рафт, хусусияти ҷузъӣ дошта, ба арзиши умумии 
диссертатсия таъсири ҷиддй надоранд.
Мазмуни диссертатсияи Сафарзода Манучеҳри Наҷот дар мавзуи 
«Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)» бо фишурдаҳои

4



он, ки ба ду забон: тоҷикӣ ва русӣ навишта шудаанд, инчунин, 11 маколае, 
ки 8-тои онҳо дар нашрияҳои маҷаллаҳои ба феҳристи КОА-и назди 
Президенти Ҷумҳурии Тоҷикистон ва Федератсияи Россия дохилшаванда 
интишоркардаи муаллиф комилан мувофиқ буда, муҳтавои тадқиқотро 
пурра инъикос мекунанд.
Мутобиқати тахассуси илмии довталаб ба дараҷаи илмӣ бо он собит 
мешавад, ки диссертатсия бо ихтисоси илмии интихобнамудаи муаллиф 
комилан мувофиқат менамояд. Мавзуи диссертатсия ва мазмуну муҳтавои 
он ба доираи мавзуъ ва масъалаҳои таҳқиқӣ, ки дар шиносномаи ихтисоси 
илмии 6В050400 - Рӯзноманигорӣ (60050401 - Рӯзноманигорӣ) таъйин 
шудаанд, комилан мувофиқат мекунад.
Хулоса, диссертатсияи Сафарзода Манучеҳри Наҷот дар мавзуи 
«Телевизион - омили ҳамгироии ҷамъиятӣ-сиёсӣ (дар мисоли 
телевизионҳои вилояти Хатлони Ҷумҳурии Тоҷикистон)», ки барои 
дарёфти дараҷаи илмии доктори фалсафа (РИО) - доктор аз рӯйи ихтисоси 
6П050400 - Рӯзноманигорӣ (6П050401 - Рӯзноманигорӣ) таҳқиқоти ба 
анҷомрасида буда, ба талаботи бандҳои 31-35-уми Тартиби додани 
дараҷаҳои илмӣ, ки бо қарори Ҳукумати Ҷумҳурии Тоҷикистон аз 30-юми 
июни соли 2021-ум, таҳти №267- ум тасдиқ шудааст, инчунин ба талаботи 
КОА-и назди Президенти Ҷумҳурии Тоҷикистон мутобиқ аст. Муаллифи 
диссертатсия сазовори дарёфти дараҷаи илмии доктори фалсафа (РЬО) - 
доктор аз рӯйи ихтисоси 60050400 - Рӯзноманигорӣ (60050401 - 
Рӯзноманигорӣ) мебошад.
Диссертатсия дар ҷаласаи кафедраи кафедраи матбуоти чопӣ ва робита бо 
ҷомеаи Муассисаи таълимии байнидавлатии таҳсилоти олии Донишгоҳи 
Славянии Россия ва Тоҷикистон муҳокима гардида, бо қарори №10 аз 2- 
юми майи соли 2023-юм тасдиқ шудааст.
Дар ҷаласаи кафедра иштирок дошт: 14 нафар. Натиҷаи овоздиҳӣ: 
«тарафдор» - 14 нафар, «зид» - нест, «бетараф» - нест.

Раиси ҷаласа:

доктори илми филология, профессор, 
мудири кафедраи ВАО-и чопӣ ва РК-и 
Муассисаи таълимии байнидавлатии
маълумоти олии Донишгоҳи (славяни) 
Россия ва Тоҷикистон Муллоев Ш. Б.

Эксперт:
номзади илми филология, дотсенти

кафедраи ВАО-и чопи ва РВ-и
Муассисаи таълимии байнидавлатии 
маълумоти олии Донишгоҳи (славянӣ) 
Россия ва Тоҷикистон Афсаҳзод А.А.

Котиби илмии ҷаласа:

номзади илми филология, дотсенти

рузноманигорӣ ватанӣ ва байнахалқӣ 
Муассисаи таълимии байнидавлатии 
маълумоти олии Донишгоҳи (славянӣ) 
Россия ва Тоҷикистон

Имзоҳои д.и.ф., Муллоев Ш. Б., ва 
Афсаҳзод А.А. - ро тасдиқ мекунам: 
сардори раёсати кадрҳои Муасси 
маълумоти олии Донишгоҳи (сл 
Россия ва Тоҷикистон

Бобоева Ф.Б.

номзадҳои илм Бобоева Ф.Б.,

и байнидавлатии

ЕЛ
Раҳимов А.А.

Суроғаи муассисаи пешбар:
734025, Ҷумҳурии Тоҷикистон,
шаҳри Душанбе, кӯчаи М.Турсунзода, 30

Тел: (+992-93) 500-57-50.
Е-таП: р.гекюга(й таЛ.ги:ИгДераПтет.пзи&цтай.сот 
Сомонаи расмӣ: уумҷу.НзиД

